
0. Sarrera 
 
Eibarko Udalak, seigarren urtez jarraian, herritarrei informazio zehatza, egiazkoa eta erabilgarria 
ematearen eta erakundearekiko konfiantza areagotzearen garrantziaz eta beharraz jabetuta, 
gardentasunaren edo publizitate aktiboaren eta informazio publikoa eskuratzeko eskubidearen 
betetze-mailari buruzko memoria egin du, Toki Erakundeei buruzko apirilaren 7ko 2/2016 Legean 
eta 19/2013 Legean (abenduaren 9koa, gardentasunari, informazio publikoa eskuratzeko bideari eta 
gobernu onari buruzkoa) ezarritako printzipioetan oinarrituta.  
 
2/2016 Legeak 66. artikuluan jasotzen du – VI. titulua, Gobernu Irekia. 
Gardentasuna, datu irekiak eta herritarren parte-hartzea – Gardentasunaren eta informazio publikoa 
eskuratzearen betetze-mailaren jarraipenari buruzko txostena urte naturaleko lehen hiruhilekoan 
argitaratzeko betebeharra. 
 
Txosten horrek aztertu eta azaldu behar du, gutxienez, zenbateraino betetzen dituen Udalak 
publizitate aktiboko betebeharrak, gardentasun-atariko eduki kontsultatuenak eta informazio 
publikoa eskuratzeko eskubidea baliatzeari buruzko informazio guztia. 

2. Udal Gardentasunaren Atarian gehien kontsultatutako atalak  
 

Eibarko Udalaren Gardentasun Atariak (Gipuzkoako Foru Aldundiaren Gipuzkoa Irekia 
plataformaren barruan dago) dituen informazio-kategoria nagusiak honako hauek dira: 
 

• Goi-kargudunak eta arduradunak 
• Antolamendua, plangintza eta ondarea 
• Herritarrekiko harremanak 
• Informazio ekonomiko-finantzarioa 
• Kontratuak, hitzarmenak eta diru-laguntzak 
• Hirigintza eta herri-lanak 
• Ingurumena 
• Garrantzi juridikoko arauak eta informazioa 
 
 
2022ko urtarrilaren 1etik abenduaren 31ra erregistratutako datuak honako hauek dira: 
 
2022an, 239.722 erabiltzaile edo bisitari bakarrek egindako 425.275 bisita edo saio 
erregistratu ziren www.eibar.eus webgunean. Datuek erakusten dute 2022an 2021ean baino 
1.506 bisita gehiago izan zirela, hau da, % 0,36 gehiago. 

 
Gaztelaniazko edukirik ikusienen artean, www.eibar.eus/eu/gobierno-abierto webgunean 
dagoen Gardentasun Ataria 11. posizioan ageri da gaztelaniaren atalean, 8.105 bisita edo 
saiorekin, eta 12. postuan euskararen atalean, 1.778 bisita edo saiorekin. 
 
 

 
                                                                                                                          Atal ikusienak gaztelaniaz 2022an. 

       Atal ikusienak euskaraz 2022an. 

 

 

Gaztelaniaren Udal Gardentasuna atalean honako eduki hauek kontsultatu ziren gehien: 
Goi-kargudunak eta arduradunak; Zer da Gardentasuna; Antolaketa, Plangintza eta 
Ondarea; Gardentasunaren adierazleak; Informazio ekonomiko-finantzarioa; eta 2021-
2023 Komunikazio eta Gardentasun Plana. 
 
 

 
“Udal Gardentasuna” atarian atalik ikusienak gaztelaniaz 2022an. 

 

 

 

 
Euskara atalari dagokionez, hauek izan ziren edukirik ikusienak: Goi-karguak eta arduradunak; 

Informazio ekonomiko-finantzarioa; Antolaketa, Plangintza eta Ondarea; 2021-2023 
Komunikazio eta Gardentasun Plana; Kontratuak, hitzarmenak eta dirulaguntzak; eta 
Gardentasuneko Memoria. 

“Udal Gardentasuna” atarian atalik ikusienak euskaraz 2022an. 

4. Ondorioak 
 

 
Eibarko Udalak beste urtebetez bete zituen, neurri handi batean, indarrean dagoen lege-
esparruak publizitate aktiboari buruz ezartzen dizkion betebeharrak. 
 
2021ean abenduaren 9ko 19/2013 Legeak, gardentasunari, informazio publikoa eskuratzeko 
bideari eta gobernu onari buruzkoak, eta apirilaren 7ko 2/2016 Legeak, Euskadiko Toki 
Erakundeei buruzkoak, ezarritako 59 betebeharretatik 53 bete ziren (% 89,83). 
 
Bai www.eibar.eus web-orriak, bai Udal Gardentasunaren Atariak 
(www.eibar.eus/eu/gobernua-zabalik), lege horietan jasotako gaiei buruzko datuak eta 
informazioa ematen jarraitzen dute, aldian-aldian eguneratuta. Hala ere, aurreko urteetan 
bezala, item horietako askok hobetzeko tartea dute informazioaren argitasun eta soiltasunari 
dagokionez.  
 
Bestalde, eta Dyntraren arabera (gobernu, administrazio publiko, alderdi politiko, hautetsi eta 
gizarte-eragile ezberdinen informazio publikoa modu dinamiko, eraginkor, garden eta irekian 
neurtzea helburu duen lankidetza-plataforma), Eibarko Udalak Euskadiko laugarren udalik 
gardenena izaten jarraitzen du, % 85,8ko puntuazioarekin (162 adierazletik, 139). Estatu 
mailan, rankingean beherago dago, 2021. urtearekin alderatuta, ebaluatutako 490 
udalerriren artean 15. postutik 18. postura igaroz. 
 
 
Gardentasunaren Atariko datu estatistikoak 
 
Eibarko Udaleko Gardentasun Atariak, www.eibar.eus/eu/gobernua-zabalik atalaren bidez, 
8.100 bisita baino gehiago erregistratu zituen gaztelaniaz eta 1.100 bisita baino gehiago 
euskaraz. 
 

Gaztelaniazko bertsioan gehien ikusi ziren hiru atalak ondorengoak izan ziren: Goi-
kargudunak eta arduradunak; Zer da Gardentasuna; eta Antolaketa Plangintza eta 
Ondarea. Euskararen atalean, berriz, atal ikusienak hauexek izan ziren: Goi-karguak eta 

arduradunak; Informazio ekonomiko-finantzarioa; eta Antolaketa, Plangintza eta Ondarea. 
 
Informazio publikoaren eskaerak 
 
Bestalde, Eibarko Udalak informazio publikoa eskuratzeko hiru eskaera jaso zituen 
2022an eta denak arauzko epearen barruan erantzun ziren. 
 
Lehenengoan, Berdintasunaren Pasealekua eta Estaziño artean hiri-bidegorri bati buruz 
idatzitako proiektua eskatzen zen. Bigarren eskaera batean, 2022rako enplegu publikoaren 
eskaintza egiteko administrazio-egintza ororen kopia eskatzen zen. Gobernu Batzordeak 
2022ko apirilaren 29an onartu zuen eskaintza hori, enplegu publikoaren behin-
behinekotasuna murrizteko premiazko neurriei buruzko abenduaren 28ko 20/21 Legea oinarri 
hartuta. 
 
Eta hirugarren eta azken eskaeran bideragarritasun-azterlanari buruzko informazio teknikoa 
eta ekonomikoa eskatzen zen, pasealekuaren trazadura Barakaldo kaleko etxebizitzetatik 
urruntzeko. 

